
Klaksvík: Nú verður gjør­
ligt at stuðla undir førleika­
menning av fólki, ið dagliga 
arbeiða innan fiskivinnu, frá­
landavinnu og øðrum nýggj­
um vinnum, ið serliga eru 
knýttar at sjónum.

Hetta er gjørligt nú 
Klaksvíkar kommuna hev­
ur samtykt eitt uppskot um 
ein vinnuligan útbúgvingar­
grunn, - eitt uppskot sum 
býráðslimirnir Jógvan Skor­
heim og Atli S. Justinussen 
løgdu fram.

Í grunninum eru 200.000 
krónur, sum ein nevnd nú 

skal veljast at umsita.
- 200.000 krónur ljóð­

ar kanska ikki av nógvum. 
Men tá ein hugsar um at 
Keypmannahavnar kommu­
na einans hevur sett 700.000 
krónur í teirra vinnuliga út­
búgvingargrunn, so er hetta 
eitt stórt tal. 

- Hetta fer heilt vist at 
gera mun, sigur Jógvan Skor­
heim við Rás2.

Hann fegnast somuleiðis 
um at uppskotið fekk so 
positiva viðgerð í øllum 
deildum í umsitingini.

snorri@sosialurin.fo

Tvøroyri: Suðuroyingar fáa 
nú høvið at skoða nøkur av 
verkunum hjá listamálara­
num Hilmari Højgaard av 
Saltnesi.

Sunnudagin lat Hilmar 
J. Højgaard nevniliga upp 
málningaframsýning í 
Galleri Oyggin á Tvøroyri.

Við á framsýningini eru 
umleið 25 málningar. 

Sagt verður, at framsýn­
ingin er opin klokkan 16 til 18 
allar dagar, ella eftir avtalu 
henda komandi mánaðin, 
fram til 6. juni.

LIST: Mánadagin lat 
listarkvinnan Jóna Høj­
gaard upp eina framsýn­
ing í hølunum hjá Dugna 
á Hjalla í Havn.

Jóna Højgaard er ætt­
að av Regni á Toftum, 
men hevur seinastu mon­
gu árini búð í Havn. Hon 
hevur áður havt framsýn­
ing bæði uttanlands og i 
Føroyum. 

Hon er útbúgvin 
námsfrøðingur við list 
sum høvuðsgrein, og var 
tað í hesum sambandi, at 
hon av álvara fór undir at 
mála.

Tað er serliga dýpdin í 
náttúruni, sum hugtekur 
hana, og sum hon roynir 
at fáa fram í sínum máln­
ingum. Hon er hugtikin 
av tí ráa og óspilta í 
náttúruni og serliga 
tí trídimensionella í 
náttúruni. Hetta síðsta er 
tað sum fólk flest kenna 
hennara verk fyri. 

Ferniseringin er frá 
klokkan 14 til 17 mána­
dagin. Framsýningin held­
ur fram til og við 18. mai, 
og er opin allar gerandis­
dagar millum 9 -16.

snorri@sosialurin.fo

200.000 gera 
góðan mun

Hilmar við 25 á Tvøroyri

Jóna við 
dýpd í 
náttúruni

VERK
Hilmar J. Højgaard er virkin listamaður og hevur havt fleiri framsýningar kring landið

Rakul Dam Lindberg, sum er 
røktarleiðari á Gróðurstøðini 
í Miðhoydølum, fekk hós­
kvøldið handað Grønu 
Virðislønina. 

Tórshavnar kommuna 
letur á hvørjum ári Grønu 
Virðislønina á 10.000 krónur 
til ein stovn, virki, felag, bólk 
ella einstakling í Tórshavnar 
kommunu, ið hevur tikið eitt 
tak fyri umhvørvinum.

Tá Elin Lindenskov, for­
kvinna í Heilsu- og um­
hvørvisnevndini, handaði 
Rakul Dam Lindberg virðis­
lønina segði hon m.a., at 
Rakul er ein eldsál, ið brenn­
ur fyri sakini, at fjálga um 
okkara grøna umhvørvi, við 
trøum, runnum og gróðri 
sum heild. Rakul er eitt týð­
andi bindilið millum leik 
og lærd, og gevur holla 

vegleiðing um gróður og 
gróðurseting. Í 1992 byrjaði 
Rakul Ung í arbeiði, sum 
var ein kreppuætlan, ið 
varð sett í verk fyri at lofta 
ungdóminum. Rakul dugir 
væl at málbera seg og at 
greiða frá, og miðlarnir heita 
tíðum á hana um urta-garðs­
spurningar og røkt. Og so er 
Rakul sera fyrikomandi, kvik 
og lættlynt.

Vit á Umhvørvisstovuni 
ynskja Rakul hjartaliga 
tillukku við heiðrinum, 
og fegnast um at hava so 
dugnalig starvsfólk á stovni­
num.

 Vilt tú vita meira, so 
ring til Umhvørvisstovuna, 
Jóhannu Olsen, tlf 342400, 
ella send okkum ein teldu­
post, us@us.fo.

Rakul fekk Grønu 
Virðislønina 2012


